
Empleadonan di SGR-Groep ta gana karchi di sine

Na total trinta i un empleado di De SGR-Groep a gana un karchi di sine, ekonomisando entre 5 i 10% riba uso di koriente i awa. E empleadonan aki ta traha den kasnan Kayena i Richard Pieternella; dos provishon di akomodashon pa klientenan di SGR-Groep ku un limitashon múltiple. SGR-Groep a organisá un wega di energia, pa hasi empleadonan konsiente di nan uso di koriente i awa na un manera prèt. 

Un análisis resien di SGR su uso di koriente i awa a demonstrá ku e fundashon por spar hopi riba e gastunan aki, sin nesesidat di hasi invershon ekstra. Pa e motibu ei SGR-Groep a disidí di organisá un wega di energia entre algun di e provishonnan desentral (kasnan). E wega aki tabata basá riba e prinsipio ku e ekonomisashonnan aki no tin mag di afektá e produkto di kuido. 

E wega di energia tabata entre sinku di e kasnan desentral. A pidi empleadonan di e kasnan aki pa bini ku idea pa ekonomisá riba uso di koriente i awa. E meta tabata pa spar un promedio di por lo ménos entre 5 i 10% pa luna. Empleadonan di e kasnan kaminda lo por realisá esaki por a gana un karchi di sine pa kada un di nan. Pa e kasnan ku lo a logra di ekonomisá promedio mas ku 10%, tabatin karchi di entrada di un dia na Hotèl Breezes. Durante e wega (dos luna largu) a midi e estado di meter kada siman, pa por determiná kuantu awa i koriente a spar en komparashon ku e periodo promé ku e wega. 

Den e siman di 14 di yüni a kompará e estadonan di meter di e kasnan konserní i a kompará nan. A resultá ku, lástimamente, ningun kas no a logra di ekonomisá un promedio di mas ku 10%. Pero tabatin dos kas kaminda e empleado- i habitantenan a logra di ekonomisá un promedio di entre 10 i 15%; pa koriente esei tabata mas difísil i no a realisá mas ku un promedio di 3%.

SGR-Groep ta kontentu ku e resultado i ke sigui stimulá e empleadonan pa hasi uso di koriente i awa di un manera konsiente. 
Teksto serka portrèt
Tineke Alberts, sectormanager Wonen, entregando e karchinan na Jacqueline Hariquez. Rondonando nan (di robes pa drechi) Rob Oldeman (gerente Facilitaire Dienst), Joyceline Ogenia, Milan Martina, Albert van Wikselaar (stagiair) Frensel Sambre i Katie Werdekker (empleado di Facilitaire Dienst).

Pa mas informashon (no pa publikashon)
Pa mas informashon tokante e tópiko aki por tuma kontakto ku  sr. R. Oldeman, manager Facilitaire Dienst, tel. 736 7600, ekstenshon 2263.



